
Protokolo hau proposamen bat da, botere ge-
hiegikeriarik edo bortizkeriarik gertatu ahal 
izan bada halako egoerak ebazteko. Justizia 
errestauratiboaren metodologia darabil. Ho-

rrek esan nahi du alde guztiek beren borondatez par-
te hartzen dutela erantzukizunak hartzeko eta kalteak 
erreparatzeko prozesu batean.

Bortizkeria edo botere gehiegikeria dagoela esaten da 
jarrera bat botere harremanean oinarrituta badago, hala 
nola matxismoa, arrazismoa, klasismoa eta homofobia. 
Ekologistak Martxan taldearen kasuan, gerta daiteke 
botere gehiegikeria talde honen barrenean ere; hor dira, 
besteak beste, pribilegioak, ezagutza akademikoa, zen-
tralismoa, komunikazio estiloa, esperientzia, aktibismo 
emandako denbora, kontratatu izaera eta erakundearen 
ezagutza. Hori guztia xehe esplikatuta dator Ekologistak 
Martxan-en tratu onen gidan.

La ilustración que aparece
en la portada es obra
de la artista Emma Gascó

Esta actividad recibe financiación del Ministerio 
para la Transición Ecológica y el Reto Demográfico



ZER DA JUSTIZIA ERRESTAURATIBOA?

Lehenik eta behin, argitu beharra dago bortizkeriarik ez izatea kolektibo 

osoaren erantzukizuna dela: ez arduradun jakin batena, ez emakume tal-

de batena eta ez inola ere erasoa izan duen pertsona batena. Estruktu-

razko eta/edo antolamenduzko kausak dituen botere gehiegikeriarik izaten 

denean, horrek ez du erasaten hura jasaten duen pertsonarengan bakarrik; hots, 

erakundeak berak jasaten duen kaltetzat jo beharra dago. Hori dela eta, talde osoak 

kolaboratu behar du jarrera horiek desagerrarazteko. Alde horretatik, lehen urratsa 

erakundean elkarrizketaren kultura sustatzea da, eta horrelakoak taldeek era auto-

nomoan konpontzea. Hemen denok balia dezakegun esparru orokor bat proposat-

zen dugu, kasuan kasu erabiltzeko.

Paradigma errestauratiboak arreta jartzen du gatazkagatik kalteak izan dituen 

pertsonen beharretan, eta konfiantza berrezartzera jotzen du, baita erantzukizun in-

dibidual eta kolektiboak hartzera ere. Gure ustez, egoki da jendeak gauzak adierazi 

eta elkarri entzuteko espazioak sortzea; espazio horietan, inplikatutako pertsonen bi-

zipenak eta beharrak jaso ahal izango dira, eta guztiontzat funtzionatuko duten akor-

dioetara heldu ahalko gara. Horretaz gainera, ikasbide baliotsuak sorraraz ditzake, 

etorkizuneko gatazkak nola kudeatu antolatzeko orduan.

Ikuspegiari dagokionez, saiatzen da pertsonek ardura har dezaten halako jokabi-

deak ikusten dituztenean eta justizia errestauratiboa aplika dezaten kaltea jasan du-

tenentzat. Baina, genioen moduan, ikuspegi pertsonala ez, baizik taldeari ematen dio 

ardura egiturazko indarkeria detektatzeko, zuzentzeko eta erreparatzeko. Hauek dira 

justizia errestauratiboaren printzipioak:

•	 Erasanda daudenen segurtasuna, zainketa eta agentzia

•	 Bortizkeria erabili duenaren erantzukizuna eta eraldaketa

•	 Ekintza, zainketa eta ardura komunitarioa

•	 Indarkeria iraunarazten duten eragile sozialen eraldaketa

•	 Aldeen arteko berdintasuna eta botere oreka egokia

•	 Erraztailearen inpartzialtasuna eta multipartzialtasuna.

Erantzukizunak esan nahi du jarrera bortitza izan duenak konpromisoa hartzen 

duela —beharrezkoa balitz kanpoko laguntzarekin— bere jarrerak lantzeko, zuzent-

zeko eta desagerrarazteko eta atzera taldean normaltasunez funtzionatzeko. Proze-

suan parte hartzeko borondaterik ez balego, arbitraje ikuspegiari helduko litzaioke, 

aurrerago azaldua.

PROZESU ERRESTAURATIBO BATERAKO 
URRATSAK

Puntu honetan, urrats jakin batzuk proposatzen dira horrelako portaerak agert-

zen direnerako, zeren eta askotan taldeak edo pertsonek ez dugu tresna na-

hikorik eta egokirik izaten.

Bortizkeria identifikatzen eta gutxitzen laguntzea da kontua urratsokin, betiere tal-

dea eta inplikaturik diren pertsona guztiak zainduta, portaera hori azaldu duena bar-

ne. Laburbilduz, hauek lirateke urratsak:

1
Erasana izan dena tra-

tu onen behatokira joan-

go da (ikusi aurrerago) 

bortizkeria jasan due-

la jakinarazteko. Izaera 

konfidentziala izango du 

jakinarazpenak (baina ez 

erasana izan denarent-

zat, preseski). Behatokiak 

5 egun ditu erantzuteko 

eta eskatzailearekin bile-

ra bat egiteko. Behatokiak 

ikusiko du nola lagundu 

dezakeen barnetik egoera 

konpontzen. Gehienez ere 

hiru hilen buruan egoera 

ez bada zuzendu, 2. urrat-

sera igaroko da.

2
Justizia errestaurati-

boaren prozesuari jarrai-

pena emango zaio lagun 

egiteko talde batekin. Be-

hatokiak beharrezkotzat 

jotzen badu edo hiru hi-

labete igaro badira eta 

ez bazaio konponbiderik 

eman, lagun egiteko tal-

de bat sortuko da, erant-

zukizun eta erreparazio 

prozesua diseinatzeko. 

Prozesuak alde-alde hiru 

hilabete iraungo du, eta 

luzatu ahalko da inplika-

tuta daudenak elkarrekin 

ados badaude eta egoe-

raren konplexutasuna 

aintzat hartuta.

3
Arbitraje prozesua. Hiru 

hilen buruan, ez bada lor-

tu prozesua martxan 

jartzea, bortizkeria ja-

san duenak ez du erant-

zukizunik hartu izango, 

eta erakundeak, Idazka-

ritzaren edo Kontseilu 

Konfederalaren bitartez 

(prozesua zein arlotakoa 

den), erantzukizuna hartu 

eta behar diren neurriak 

ezarriko ditu proportzio-

naltasuna erabilita. Alde 

horretatik, Idazkaritzak/

Kontseilu Konfederalak 

erabakiko du nork egin 

behar duen prozesua.

TRATU ONEN 
BEHATOKIA

Erreferentzia-taldea.
Salaketa eta erantzuna 5 

egunetan.
Epea: 3 hilabete

LAGUN EGITEKO 
TALDEA

ad hoc 5 pertsona 
(behatokia).

Epea: 3 hilabete

ARBITRAJE 
PROZESUA

Idazkaritzako/Kontseiluko 3 
pertsona.

Erantzukizunik ez badago

SALAKETA EDO KONTSULTA TRATU 
ONEN BEHATOKIARI

Tratu onen behatokia izaera konfederaleko erakunde bat da, Kontseilu Konfe-

deralak onartua; horko kideek formakuntza dute feminismoan, eta gatazkak 

bortizkeriarik gabe konpontzeko prestatuak daude. Erasorik jasan dutenent-

zat erreferentziazko figurak izango dira, haiengana joko baitute laguntza eta arreta 

eske. Horko kideak Kontseilu Konfederal guztietan berrituko dira, eta gehienez ere be-

deratzi urtez egon ahalko dira.

Zereginak
•	 Ekologistan Martxan taldearen 

egitura osoan feminismoa sustatzen 

laguntzea, tratu oneko harremanak 

bultzatzea (dauden tresnak 

erabilita) eta talde bortizkeria 

identifikatzea.

•	 Bortizkeriaren gaineko kontsultak 

egiteko erreferentziazkoa izatea.

•	 Erasoak modu konfidentzialean 

salatu nahi dituztenen erreferentzia 

izatea.

•	 Erasoak jasan dituztenen beharrei 

entzutea eta nola gogobete 

daitezkeen ikustea.

•	 Bortizkeria zuzentzeko prozesua 

martxan jartzea.

•	 Lagun egiteko talde bat aktibatzea 

justizia errestauratiboaren 

prozesua abiatzeko.

Tratu onen behatokiak bete 
beharreko 
urratsak 

salaketarik badago:

•	 Bortizkeria jasan duenari entzutea.

•	 Berehalako neurriak hartzea, 

beharrezkoa balitz, erasana 

izan dena babestuta dagoela 

bermatzeko.

•	 Bortizkeria erabili duenarekin 

elkartzea arazoa nola konpondu 

ikusteko.

•	 Egindako, sorrarazitako eta/edo 

jasandako mina identifikatu eta 

dimentsionatzea.

•	 Bortizkeria zuzentzeko neurriak 

aplikatzea.

•	 Prozesua bidezkoa dela zaintzea eta 

alde guztien eskubideak bermatzea.

•	 Beharrezkotzat jotzen bada, lagun 

egiteko taldea aktibatzea.

LAGUN EGITEKO TALDEA

Lagun egiteko taldeak ez du pertsona kopuru jakinik izango, baina, gutxi gora-

behera, bost lagun izango dira, tratu onen behatokiak proposatuak. Oso talde 

zaurgarria denez, erraztaile eta genero arloetan eskarmentua duten bolunta-

rioekin osatua egon behar du. Prozesua ez da luzea izango —behatokia arduratuko da 

hala izan dadin—, prozesuan gehien inplikatuta dauden kideak eta taldea bera neka 

ez daitezen. Hala berean, behatokiaren lana izango da prozesuko informazioa hiru-

garrenek ez erabiltzea horrek prozesu errestauratiboa traba badezake:

Zereginak
•	 Erasanak izan direnei lagun egitea, indarkeria dinamiketatik urruntzea eta 

tentsioa deseskalatzen saiatzea logika patriarkalak berriz ez gertatzeko.

•	 Berehala kautelazko neurri batzuk ezartzea erantzukizun prozesua abiatu 

aurretik.

•	 Bortizkeria erabili duena prozesuan inplikatzea bere portaera azter dezan, 

eta konponbidea bilatzeko orduan parte aktibo izan dadin.

•	 Taldeak kautelazko neurriak har ditzake berehala; esaterako, bortizkeria 

non erabili duen gune horietatik apartatzea. Kautelazko neurri horiei 

jarraipena eman behar ote zaien ebaluatuko du, bortizkeria erabili duenak 

erreparaziorako eta errestauraziorako neurriak proposatzen baditu. Nolanahi 

dela ere, dinamika orokorra izango da topagune seguruak aurkitzea, kaltea 

erreparatzen joatea eta harremana berrezartzea aldeek noraino nahi duten.

•	 Soluzio eta errestaurazio neurriak balidatzea erasanak izan direnekin.

•	 Soluzio eta errestaurazio neurriak kontrolatzea.

•	 Kasu bakoitzean dauden egiturazko indarkeriak agerian jartzea eta 

kolektiboak horiek zuzentzeko eta lantzeko modua aurkitzea.

•	 Erakundearen interes orokorrak defendatzea.

•	 Zirkulu errestauratiboen tresna erabiltzea.

Zirkulu errestauratiboak 
antolatzeko 
proposamena
Elkarrizketa prozesu bat da, fase bat baino gehiago dituena:

1 urratsa: Inplikatuta daudenekin pres-

takizun bilerak egitea (banaka edo gogoko 

taldeak osatuta). Ikuspegi errestauratiboa 

izatekotan, mintzatu eta entzuna izatea 

nahi duenak modua izan behar du zirku-

lu bat sortzea eskatzeko. Bilerek zertarako 

balioko duten:

•	 Bakoitzak gatazkarekin duen erla-

zioaren gaineko bizipenak entzuteko.

•	 Aurreikusitako prozesua xehetasun 

handiagoz azaltzeko, eta erakusteko 

zenbateraino izango den norberarent-

zat “leku seguru bat” mintza dadin eta 

entzuna izan dadin.

•	 Gatazkari erantzun egokia emate-

ko geroagoko zirkulu baten parte nor 

izan litezkeen adostea.

2 urratsa: Elkarrizketa errazteko zirku-

lua: borondatezko presentzia, egokiena 

8-10 kide, gehienez ere. Zirkuluaren es-

trukturak bertaratuei lekua emango lie-

ke gatazkaren gainean beren bizipenak 

eta motibazioak adierazteko eta entzunak 

izateko; horrela, oinarri komun bat sortuko 

litzateke, eta horrek modua emango luke 

gatazkari soluzioak bilatzeko ekintza pro-

posamenen bitartez. Zirkulu bakoitzean 

nork parte hartuko duen erabakitzeko, 

entzunak izatea nahi dutenek eskatuko 

dute nor nahi duten bertaratzea (obliga-

ziorik gabe) eta nork lagun egitea. Segur 

aski beharrezkoa izango da saio bat bai-

no gehiago egitea (idealki segidako egu-

netan) prozesua amaitzeko.

3 urratsa: Ebaluazioa: zirkulu bakoit-

zaren amaieran, denbora bat adostuko 

da, eta, denbora hori igaro ondoren, 

ekintza proposamenak ebaluatuko dira, 

ikaskuntza ikuspegi batetik: hala, geure 

buruari galdetuko diogu ekintza propo-

samenetatik zein lortu dugun praktikan 

jartzea, zein ez eta zergatik. Hortaz, epai 

moraletatik libre legokeen espazio bat 

litzateke: ez dugu ebaluatuko ongi edo 

gaizki egin ote dugun, baizik eta zerk 

funtzionatu duen eta zerk ez. Helburua 

litzateke beharrezkoa bada ekintza pro-

posamenak egokitzea, horiek gauzatze-

ko dagoen antolamendu gaitasunarekin 

bat egin dezaten.

Bai prestakizuneko bilerak eta bai 

zirkulua errazten dituztenek bi-hiru 

laguneko taldeak osatuko dituzte, eta 

horko kideek konpetentziak izan beharko 

lituzkete entzute enpatikorako espazioak 

errazteaz denaz bezainbat. Pertsona 

horiek ahal dela Ekologistak Martxan 

taldekoak izango dira, eta noiz edo noiz 

kanpoko norbaiten laguntza jasoko 

lukete.

ARBITRAJE PROZEDURA

Erasotzailetzat jotzen denak bere ekintzen erantzukizuna hartzen ez duenean 

bakarrik aplika daiteke, bai hasieratik eta bai lagun egiteko taldeak kasua lan-

du ondoren. Hala gertatzen bada, erakundeak, Idazkaritza Konfederalaren bi-

tartez edo hark izendatutako beste erakunde baten bitartez, ekintzen erantzukizuna 

hartuko du, eta neurriak hartuko ditu. Ikerketa prozesu formal bat behar da horreta-

rako, eta Ekologistak Martxan taldean diharduten hiru lagunek egina izan behar du. 

Hori lagun horiek esperientzia izan behar dute gatazkaren gaineko arauetan eta ge-

nero arloan, eta inplikatutako aldeei entzun eta gero erabakiko dute (ez nahitaez aldi 

berean) zer gertatu den; era berean, neurri zehatzaileak aplikatu ahalko dituzte, pro-

portzionaltasunaren printzipioari jarraituz. Neurriok Idazkaritza Konfederalak berret-

siko ditu. Kasu horretan, neurririk larriena erakundetik kanporatzea izango da, nahiz 

eta badiren bitarteko beste neurri batzuk ere, hala nola behin-behinean lantaldeeta-

tik, kanpainetatik edo bestelakoetatik baztertzea:

Neurriak ezartzeko orduan, 

larrigarritzat hartuko dira 

zirkunstantzia hauek:

•	 Nagusitasun hierarkikoaren 

gehiegikeria.

•	 Behin eta berriz jarrera oldarkorrak 

izatea erasandakoak soluzio 

prozedurak erabilita dituenean.

•	 Erasotzaileak bortizkeria behin 

baino gehiagotan erabiltzea.

•	 Pertsona bat edo gehiago erasanda 

izatea.

•	 Erasotzaileak erasandakoaren 

edo lekukoen aurkako larderiazko 

jarrerak edo errepresaliak hartu 

dituela demostratzen denekoa.

•	 Erasandakoaren, lekukoen edo 

lan-, aktibismo- nahiz familia-

inguruneko jendearen gainean 

presioa edo bortxa aplikatzen 

direnean ikerketa saihesteko edo 

trabatzeko xedez.

Zehapen posibleak:

•	 Erakundearen espazio (eremu, 

kanpaina, lantalde, batzorde) 

batetik behin-behinean 

kanporatzea.

•	 Erakundearen espazioren batetik 

(eremu, kanpaina, lantalde, 

batzorde) batetik kanporatzea.

•	 Erakundetik behin-behinean 

kanporatzea.

•	 Erakundetik kanporatzea.

Bortizkeriaren eta 
saihestu beharreko 
jarreren adibide batzuk

Diskriminazioak, maiz, gertatu izan zaizkigun edo era normalizatuan gertatzen zai-

zkigun egoera instituzionalizatuetan izaten du oinarria, hots,  eta naturaltzat, logikot-

zat eta justifikatutzat hartzen ditugunetan.

Indarkeriaren icebergean bezala (ikusi tratu onen gida), elkarteetan ohikoagoak 

dira modu sotilean agertzen edo adierazten diren indarkeria kasuak. Gainera, komu-

nikazio kanalak eta partaidetza erak tresna teknologikoetan bermatzen dira orain, 

hala nola posta elektronikoa, sare sozialak, smartphoneetarako bat-bateko mezula-

ritzako aplikazioak, eta abar. Eta partaidetza espazio birtualak eratu dira, zeinetan, 

hortaz, berdin-berdin gerta daitezkeen bortizkeriak.

Hona hemen oraindik gure gizartean zoritxarrez gertatzen diren zenbait gorabehera, 

gogoeta egiteko (ez da kontua zerrenda buruz ikastea, baizik eta arrazoiak ulertzea).

•	 Norbait baimenik gabe ukitzea.

•	 Sexu iruzkin umiliagarriak egitea.

•	 Iruzkin arrazistak, homofoboak, klasistak eta abar egitea.

•	 Jendea itxura fisikoaren arabera baloratzea.

•	 Txiste sexistak, arrazistak eta homofoboak kontatzea.

•	 Mehatxatzea.

•	 Beldurtzea.

•	 Ikusezin bilakatzea (eskarietan edo ideietan arretarik ez jartzea, lan jakinak 

bazterrean lagatzea...).

•	 Itzala kentzea (adibidez, emakumeen edo erakundean denbora gutxi daraman 

jendearen irizpen gaitasunari balioa kentzea.

•	 Erakundean pertsonen partaidetza osoa zailtzen duelako informazio 

esanguratsua ezkutatzea.

•	 Irrigarri uztea.

•	 Inposatzea (adibidez, balio handiagoa ematea gizonen irizpideari 

emakumeenari baino, edo erakundean denbora gehiago daramatenena baino).

•	 Gure ikuspuntuan indar gehiegi jartzea eta jazarpen sentimendua piztea.

•	 Eztabaida-era bortitzak erabiltzea (oihuak, suhartasuna, eta abar).

•	 Hitz egiteko denboraz edo zeregin ikusgarriez jabetzea (oro har gizonak edo 

ibilbide eta adin handiena dutenak jabetzen dira espazio publikoez, besteei 

leku gutxiago utziz).

•	 Ikusezinak diren zereginetan zabar jokatzea (garbitasuna, logistika...). 

•	 Koakzioa, manipulazioa eta xantaia emozionala.

